
Inatsisartut Suleriaasianni § 37 naapertorlugu Naalakkersunut apeqqutit: 

 

1. Massakkut qanoq amerlatigisut angerlarsimaffeqannginnerat 

Naalakkersuisut kisitsisaatigaat? 

2. Illoqarfiup pingaarnersaani Kalaallillu Nunaata sinnerani 

angerlarsimaffeqanngitsut amerlassusaat assigiinngissuteqarpa? 

3. Ukiuni kingullerni tallimani angerlarsimaffeqanngitsut amerlassusaat 

qaffassimanersoq Naalakkersuisut akisinnaavaat? 

4. Angerlarsimaffeqanngitsut atugaasa pitsanngorsarneqarnissaannut 

Naalakkersuisut suliniutinik sunik pilersaaruteqarpat, tassani 

ineqarnikkut suliniutit ilagisaattut?  

5. Angerlarsimaffeqanngitsut ikinnerulersinniarlugit kommunit qanoq 

oqaloqatigineqarpat?  

(Inatsisartunut ilaasortaq, Aaja Chemnitz Larsen) 

  

Tunngavilersuut: 

Housing First, angerlasimaffeqanngitsut inissaannik qulakkeerinninniarnermik imaqartoq, 

angerlarsimaffeqannginnermut periutsini sunniuteqarnerpaajusoq ilisimaneqarpoq. 

Tamanna ilaatigut Nuummi inissianik mikisunik akikinnerusunillu soqannginnera 

pissutigalugu, illoqarfinnilu annerusuni inissamik utaqqisutut allatsissimasut 

amerlasuujuneranni ajornakusoorpoq. Angerlarsimaffeqanngitsut amerliartortut 

isumaqartoqarpoq, uppernarsaasiisarnerillu amigarmata tamatuma uppernarsinissaa 

ajornakusoorpoq. 

 

VIVE, Det danske nationale Forsknings- og Analysecenter for Velfærdip, kalaallit 

Qallunaat Nunaanni angerlasimaffeqanngitsut amerlasuutut taavai, 

angerlarsimaffeqanngitsullu Kalaallit Nunaannit Qallunaat Nunaannut nuuttarnerat 

Kalaallit Nunaanni isumaginninnikkut ikiorsiissutinik amigaateqarnermik imaluunniit inuit 

amerliartortut inuuniarnikkut nakkaakkiartortarnerannik patsiseqarnersoq 

malinnaaffigissallugu pingaaruteqarpoq. 

 

Apeqqutima tamarmik ullut suliffiusut qulit ingerlaneranni akineqarnissaat siumugaaq 

qinnutigeriissavara. 

 

 


